
ABSTRAK 

Kajian ini bertujuan mengkaji kesan penggunaan modul kemahiran hijau (Kh) dalam 

mata pelajaran Reka Bentuk dan Teknologi (RBT) di sekolah rendah. Kajian kuantitatif 

ini menggunakan kaedah kuasi-eksperimen ujian pra dan pasca. Pensampelan rawak 

kluster digunakan  untuk memilih seramai 62 orang murid Tahun Lima di sekolah 

rendah. Seramai 32 orang murid dalam kumpulan rawatan yang menggunakan modul 

Kh manakala 30 murid kumpulan kawalan menggunakan panduan RBT berdasarkan 

buku teks selama sembilan minggu. Modul Kh dibangunkan berdasarkan Model 

ADDIE iaitu Analisis, Reka Bentuk, Pembangunan, Implementasi dan Penilaian. 

Kandungan modul diperoleh berdasarkan Teknik Dephi Terubah Suai bersama 

sembilan orang pakar. Terdapat lima elemen pengetahuan dan enam elemen amalan 

dalam kemahiran hijau dimasukkan dalam Modul Kh. Modul Kh mempunyai kesahan 

pakar yang tinggi iaitu 80.6%. Data dikumpul melalui ujian pra dan ujian pasca, soal 

selidik dan penilaian rubrik. Analisis ujian-t sampel bebas dan SPANOVA, digunakan 

untuk menentukan kesan modul Kh terhadap pencapaian pengetahuan murid. Hasil 

ujian-t sampel bebas menunjukkan tidak terdapat perbezaan yang signifikan (kawalan, 

M=74.9, SP=1.70 dan rawatan, M=75.4, SP=1.52) ujian pra pengetahuan terhadap 

kemahiran hijau bagi kumpulan rawatan dan kumpulan kawalan iaitu, t(60)=(-1.083); 

p>0.05 pada aras signifikan, α=0.05 menunjukkan tahap pengetahuan murid sebelum 

menggunakan modul adalah pada tahap yang setara. Namun dapatan SPANOVA bagi 

ujian pasca menunjukkan terdapat perbezaan yang signifikan antara kedua-dua 

kumpulan, F(1,60)=886.749, p<0.05. Tahap amalan dalam topik Sisa mencatatkan nilai 

min yang tertinggi (M=13, SP=3.13) manakala bagi persepsi sikap pula, aspek 

kepercayaan dalam sikap terhadap kemahiran hijau menunjukkan nilai yang paling 

dominan iaitu (M=4.75, SP=0.145). Analisis korelasi Pearson pula menunjukkan wujud 

hubungan yang kuat dan signifikan di antara tahap pengetahuan dengan persepsi sikap 

terhadap kemahiran hijau iaitu nilai r=0.791, pada p<0.05. Kesimpulannya, modul Kh 

berkesan untuk memberikan pengetahuan murid terhadap kemahiran hijau. Implikasi 

kajian ini adalah modul Kh boleh digunakan oleh guru RBT dalam meningkatkan 

kompotensi murid RBT dalam kemahiran hijau. 

EFFECTS OF GREEN SKILLS MODULE IN DESIGN AND TECHNOLOGY 

ON THE STANDARD FIVE STUDENT’S ACHIEVEMENT OF 

KNOWLEDGE AT PRIMARY SCHOOL 

 

ABSTRACT 

This study aimed to investigate the effect of using the Kemahiran Hijau (Kh) module in 

Design and Technology (DnT) subjects in primary school. This was quantitative study 

used Quasi-Experimental method of pre and post-test. The study used a Cluster 

Sampling Method to select a 62 students in elementary school. There were 32 students 

in the treatment group which were using Kh Module while 30 pupils used DnT’s 

guidelines based on textbooks for nine weeks. The Module was developed based on 

ADDIE Model which are Analysis, Design, Development, Implementation and 

Evaluation. The content of Kh Module was based on the Modified Delphi Technique 

with nine expertise. There were five elements of knowledge and six elements of practice 

in green skills are included in the Kh Module. The Kh Module has a high validity test 

value of 80.6%. The data were collected through pre and post-test, questionnaires and 

rubrics. Independent sample t-test and SPANOVA were used to validate the effect of 

the module. The results of the t-test showed that there was no significant difference 

(control, M=74.9, SD=1.70 treatment, M=75.4, SD=1.52) in pre-knowledge test for 

treatment and control groups, indicating the level of student's knowledge was at the 

same level, t(60)=(-1.083); p>0.05 on significant level, α=0.05. However, the findings 

of SPANOVA for post-test showed that there is a significant differences between the 

two groups, F(1,60)= 886.749, p<0.05. The practice level in the waste topic is the 

highest mean value (M=13, SD=3.13), meanwhile the aspect of belief in attitudes 

toward green skills shows the most dominant value (M=4.75, SD=0.145). Pearson 

correlation analysis shows that there is a strong and significant relationship between 

knowledge level and attitude perception on green skills, r=791, p <0.05. In conclusion, 

the module is effective in providing students with knowledge on green skills. The 

implication of this study is that Kh module can be used by RBT’s teachers in enhancing 

the competencies of RBT’s student in Green skills.  

1.1 Pendahuluan 

Bab ini menerangkan latar belakang kepada permasalahan yang dikaji serta tujuan 

penyelidikan ini dijalankan. Mukadimah dimulakan dengan pengolahan tentang 

kemahiran hijau dan teknologi hijau. Isu alam sekitar juga dikupas untuk melihat 

kaitannya dengan kemahiran hijau dan pendidikan. Pembangunan modul kemahiran 

hijau juga dihuraikan perkaitan dan keperluannya. Objektif dan persoalan kajian 

dinyatakan dengan jelas serta kerangka konseptual kajian yang menggambarkan 

keseluruhan kajian ini. Batasan kajian dan kepentingan penyelidikan juga dihuraikan 

agar hasil dapatan penyelidikan ini dapat dimanfaatkan oleh semua pihak yang terlibat 

dan terbabit dalam Pendidikan Teknikal dan Vokasional (PTV). 


